Cytiin - Eglwysi ynghyd yng Nghymru
Rheoliadau amgylcheddol newydd yng Nghymru: Nodyn i eglwysi

Darperir y nodyn hwn i gynorthwyo eglwysi Cymru.
Ni fwriedir iddo fod yn gyngor cyfreithiol, ac ni ddylid ei ystyried felly.

1. Gwahardd cyflenwi rhai plastigau untro o 30 Hydref 2023 ymlaen

Mae llawer o eglwysi eisoes yn wirfoddol yn lleihau neu’n dileu eu defnydd o blastig untro. ¥Yn gynharach
eleni, pasiodd Senedd Cymru Ddeddf Diogelu'r Amgylchedd (Cynhyrchion Plastig Untro) (Cymru) 2023. Ar
24 Hydref 2023, penderfynodd y Senedd y bydd y rhan fwyaf — ond nid y cyfan — o ddarpariaethau’r Ddeddf
honno yn dod i rym ym mis Hydref. 30 2023.

O'r dyddiad hwnnw bydd yn anghyfreithlon i gyflenwi (boed trwy eu gwerthu neu eu rhoi am ddim) rhai
eiternau plastig untro, sef:

+ Platiau plastig untro — mae hyn yn cynnwys platiau papur ag arwyneb plastig wedi’i lamineiddio

* Cytleri plastig untro — er enghraifft fiyre, llwyau, cyllyll

+ Trowyr diodydd plastig untro

*  Cwpanau wedi'u gwneud o bolystyren ymestynedig neu bolysteryn sbwng allwthiedig

*  Cynwysyddion bwyd tecawé wedi'u gwneud o bolystyren ymestynedig neu bolysteryn sbwng
allwthiedig

* Ffyn balin plastig untro
* Ffyn cotwm plastig untro

+ Gwellt yfed plastig untro — gydag eithriadau fel y gall pobl sydd eu hangen i fwyta ac yfed yn ddiogel
ac yn annibynnol barhau i'w cael

Mae hyn yn cynnwys pob math o'r cynhyrchion hyn sy'n cynnwys plastig untro, gan gynnwys y rhai sydd
wedi'u gwneud o ddeunyddiau eraill ond sydd wedi‘u lamineiddio a phlastig, ac eitemau plastig sy’'n honni
eu bod yn fioblastigau neu y gellir eu compostio. Ni fydd defnyddio terminoleg o'r fath ar y cynnyrch neu ar
y pecyn yn eu gwneud yn gyfreithlon.

| lawer o eglwysi, dychwelyd at ddefnyddio llestri a chyllyll a fiyrc traddodiadol fydd yr ateb symlaf. Ond
efallai na fydd hyn yn basibl mewn rhai lleoliadau. ¥n yr achos hwnnw, rhaid i eglwysi ddefnyddio naill ai
eitemau y gellir eu hailddefnyddio wedi’'u gwneud o ddeunyddiau eraill (a all gynnwys eitemau wedi'u
gwneud o blastig caled y gellir ei ailddefnyddio), neu eitemau tafladwy wedi’'u gwneud o ddeunyddiau nad
ydynt yn blastig, fel papur, pren neu gardbord.

Cyfrifaldeb yr eglwys leol a defnyddwyr ei hadeiladau (ac yn y pen draw ymddiriedalwyr yr eglwys honno,
yn unol a'r strwythur enwadol perthnasol) yw sicrhau bod y rheolau hyn yn cael eu dilyn.

Ni fydd meddu ar eitemau plastig untro yn drosedd, ond gan na ellir eu cyflenwi — hyd yn oed yn rhad ac
am ddim — ar 61 30 Hydref 2023, dylid cael gwared arnynt yn gyfrifol. Efallai y bydd rhai awdurdodau lleol
neu fannau ailgylchu eraill (fel rhai archfarchnadoedd) yn gallu mynd & rhai neu bob un o'r eitemau hyn i'w
hailgylchu = holwch yn lleol.

Mae gwybodaeth ychwanegol ar gael yn nghanllawiau Llywodraeth Cymru.

Bwriedir ymestyn y gwaharddiad i gynhyrchion ychwanegol maes o law, ac mae'r Ddeddf yn caniatdu i
Weinidogion Cymru ychwanegu at y rhestr hon.

Efallai y bydd yn ddefryddiol i eglwysi gael eu hatgoffa pam fod y gwaharddiad hwn wedi'i gyflwyno —
gweler gwefannau'r Gymdeithas Cadwraeth Forol a Surfers Against Sewage (Saesneg yn unig).



2. Gwahanu gwastraff ar gyfer ei ailgylchu a thynhau rheoliadau gwastraff bwyd o 6 Ebrill 2024

Mae'r rhan fwyaf o eglwysi eisoes yn gydwybodol ynghylch ailgylchu cymaint o'u gwastraff 4 phosibl. Mae'n
arfer da, wrth gwrs, i leihau faint o wastraff yr ydych yn ei anfon i'w ailgylchu drwy ddod o hyd i ffyrdd o
ailddefnyddio eitemau’n ddiogel, neu eu troi at ddefnydd arall = mae llawer o grwpiau plant eglwysig yn
mwynhau modelu sothach, a byddant eisoes, er enghraifft, yn defnyddio blychau wyau gwag ar gyfer llu o
gemau ac ati.

O & Ebrill 2024, bydd yn ofynnol i bob eiddo annomestig — gan gynnwys eglwysi, neuaddau cymunedol, ac
ati — ddidoli eu gwastraff i'w ailgylchu yn fwy trylwyr. Mae hyn er mwyn sicrhau y gellir ailgylchu'r gwastraff
— gall gwastraff cymysg achosi croeshalogi ac atal ei ailgylchu.

Nid yw'r rheoliadau terfynol wedi'u cyhoeddi eto, ond mae canllawiau ar gael ar wefan Llywodraeth Ebrill.
¥n ei hanfod, bydd angen i wastraff ar gyfer ailgylchu gael ei wahanu gan berchennog/rheolwr y lleoliad,
neu gan drefnydd y gweithgarwch, yn chwe chynhwysydd ar wahan:

1. Papur a cherdyn

2. Plastig, metel a chartonau a phecynnau tebyg eraill = ond cofiwch y bydd cyflenwi llawer o eitemau
plastig untro wedi'i wahardd ar 30 Hydref 2023

Gwydr

Gwastraff bwyd (gweler mwy am hyn isod)

Tecstilau heb eu gwerthu*

6. Offer trydanol bach heb eu gwerthu*

e w

* Deallwn mai ystyr “heb eu gwerthu” fydd “erioed wedi’u gwerthu”, felly mae’r categoriau hyn yn
annhebygol o fod yn berthnasol yn y lle cyntaf i eglwysi neu siopau elusen sy'n gwerthu nwyddau ail-law.
Fodd bynnag, bwriad Liywodraeth Cymru yw ymestyn y gofyniad i ailgylchu i'r holl decstilau o fewn tair
blynedd, a phob offer trydanol bach o fewn dwy flynedd, felly dylai eglwysi ddechrau paratoi ar gyfer y
newidiadau hyn nawr.

Bydd yn anghyfreithlon anfon gwastraff yn unrhyw un o'r categoriau uchod i'w losgi neu ei dirlenwi, a bydd
yn anghyfreithlon anfon gwastraff pren i saflecedd tirlenwi (er y gellir ei losgi o hyd).

Ceir llawer o fanylion am union ddiffiniadau’r deunyddiau hyn, beth i'w wneud a gwastraff a wneir o
gymysgedd o ddeunyddiau gwahanol, ac yn y blaen yn y cod ymarfer drafft. Nid yw hwn yn hawdd i'w
ddeall, ac mae Cytin wedi ysgrifennu at Lywodraeth Cymru yn gwneud nifer fawr o awgrymiadau ynghylch
sut y gellid gwneud y canllawiau hyn yn gliriach. ¥ gobaith yw y bydd canllawiau haws eu defnyddio yn cael
eu cyhoeddi cyn Ebrill 6. Bydd Cytln yn diweddaru ein canllawiau ninnau pan ddigwydd hynny.

Gallai rhoi'r gwastraff anghywir yn y cynhwysydd anghywir arwain at hysbysiad cosb benodedig (dirwy)
gan yr awdurdod lleol, er bod Llywodraeth Cymru yn dweud mai'r bwriad yw atgoffa ac addysgu yn gyntaf
cyn cosbi. Felly, dylai rheolwyr ac ymddiriedolwyr mangreoedd aml-ddefrydd - fel llawer o adeiladau
eglwysig = ddechrau sicrhau bod pob defnyddiwr yn ymwybodol o'r rheoliadau newydd a sut i ailgylchu
gwastraff yn y dyfodol ymhell cyn mis Ebrill 2024.

Bydd angen cael gwared ar wastraff peryglus (fel batris, toddyddion, plaladdwyr ac ati) — fel ar hyn o bryd —
yn ddiogel ac ar wahan i'r cynwysyddion ailgylchu.

Diffinio gwastraff cartref a gwastraff masnachol

Mae'r rhan fwyaf o addoldai, “mangrecedd a ddefnyddir yn gyfan gwbl neu'n bennaf ar gyfer cyfarfodydd
cyhoeddus” (fel neuaddau eglwys a chanolfannau cymunedol) a siopau elusen yn gymwys i gasglu gwastraff
cartref am ddim o dan Reoliadau Gwastraff a Reolir (Cymru a Lloegr) 2012. Ar gyfer eglwysi, y tebygrwydd
yw mai'r unig eithriadau i hyn fydd bwytai neu siopau eglwysig sy'n gweithredu ar sail fasnachol, a
chanolfannau preswyl, sydd angen trefnu casgliadau gwastraff masnachol. Deallwn nad yw Liywodraeth
Cymru yn bwriadu diwygio rheoliadau 2012.



Fodd bynnag, bydd angen i hyd yn oed y saflecedd hynny sy’'n gymwys i gasglu gwastraff cartref am ddim
wahanu eu gwastraff yn chwe chynhwysydd fel y disgrifir uchod. Mater i'r awdurdod lleol fydd penderfynu
sut mae’r rhain yn cael eu casglu — boed yn rhad ac am ddim gan ei wasanaeth casglu gwastraff masnachol,
neu (fel yn y rhan fwyaf o achosion ar hyn o bryd) gan ei gasgliad gwastraff cartref, a sut i ymdrin &'r
gwahaniaethau mewn gofynion gwahanu rhwng eiddo domestig (cartrefi) a'r rheoliadau newydd hyn.

Gall y bydd awdurdodau lleol yn cysylltu ag eglwysi i geisio eu trosglwyddo i'w gwasanaeth casglu gwastraff
masnachol o fis Ebrill 2024. Os felly, dylai eglwysi sicrhau y bydd y casgliad hwn yn parhau i fod yn rhad ac
am ddim, ac os bydd angen, dylid cyfeirio’r awdurdod lleol at recliadau 2012.

Gwastraff bwyd

Bydd y gofyniad cyfreithiol i wahanu ac ailgylchu gwastraff bwyd yn berthnasol i safleoedd sy'n cynhyrchu
Skg neu fwy o wastraff bwyd yr wythnos (os ydych yn cynhyrchu llai, bydd yn gyfreithlon rhoi gwastraff
bwyd yn y ffrwd wastraff gyffredinol, na ellir ei hailgylchu). Fodd bynnag, mae’n arfer da i wahanu ac
ailgylchu'r holl wastraff bwyd, hyd yn oed meintiau bach, a gellir casglu hwn yn rhad ac am ddim fel
gwastraff cartref. Byddem felly am annog eglwysi i wneud hynny.

¥n ogystal, bydd gwaharddiad ar waredu unrhyw faint o wastraff bwyd i lawr y sinc neu i mewn i ddraen
neu garthffos gyhoeddus. Mae hyn yn berthnasol nid yn unig i arllwys bwyd yn uniongyrchol i’r sinc neu
ddraen, ond yn golygu na fydd modd bellach defnyddio offer megis mwydwyr, treulwyr ensymau na dulliau
tynnu dvir. Dylai eglwysi sicrhau bod defnyddwyr eu hadeiladau yn ymwybodol o hyn. Ni fydd yn rhaid i chi
ddadosod unrhyw offer o'r fath sydd gennych yn eich eiddo, ond mae’n debyg ei bod yn syniad da ei
ddadosod neu ei ddatgysylltu, fel nad yw'n cael ei ddefnyddio ar ddamwain. Bydd gollwng gwastraff bwyd i
ddraeniau neu garthffosydd cyhoeddus yn drosedd ac os bydd hyn yn digwydd, gellir rhoi hysbysiadau
cosb benodedig i'r eiddo neu drefnydd y gweithgarwch perthnasol.

